
17 sentyabr 2020-ci il, cümə axşamı2

Azərbaycan Respublikası Nazirlər Kabinetinin Qərarı
№ 339                      Bakı şəhəri, 15 sentyabr 2020-ci il

“Olimpiya idman növləri üzrə milli 
yığma komandaların Baş məşqçilərinə 
aylıq vəzifə maaşlarının təyin edilməsi 
haqqında” Azərbaycan Respublikası 
Nazirlər Kabinetinin 2005-ci il 13 may 
tarixli 86 nömrəli Qərarında dəyişiklik 
edilməsi barədə

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikası Gənclər və İdman Nazirliyi-
nin Azərbaycan Respublikasının Maliyyə 
Nazirliyi və Azərbaycan Respublikası-
nın Əmək və Əhalinin Sosial Müdafiəsi 
Nazirliyi ilə razılaşdırılmış təklifinə əsasən 
Azərbaycan Respublikasının Nazirlər 
Kabineti qərara alır:

1. “Olimpiya idman növləri üzrə milli 
yığma komandaların Baş məşqçilərinə ay-
lıq vəzifə maaşlarının təyin edilməsi haq-
qında” Azərbaycan Respublikası Nazirlər 
Kabinetinin 2005-ci il 13 may tarixli 86 
nömrəli Qərarında (Azərbaycan Respub-
likasının Qanunvericilik Toplusu, 2005, 
№ 5, maddə 453; 2007, № 11, maddə 
1179; 2008, № 9, maddə 863; 2014, № 3, 
maddə 310; 2018, № 3, maddə 615; 2019, 
№ 10, maddə 1676) aşağıdakı dəyişikliklər 
edilsin:

1.1. adında “Olimpiya idman növləri 
üzrə milli yığma komandaların Baş 
məşqçilərinə” sözləri “İdman sahəsində 
seleksiya üzrə baş mütəxəssislərə” sözləri 
ilə və “təyin” sözü “müəyyən” sözü ilə əvəz 
edilsin;

1.2. 1-ci və 2-ci hissələr aşağıdakı 
redaksiyada verilsin:

“1. İdman sahəsində seleksiya üzrə 
baş mütəxəssisin aylıq vəzifə maaşı 890 
(səkkiz yüz doxsan) manat məbləğində 
müəyyən edilsin.

2. İdman sahəsində seleksiya üzrə 
baş mütəxəssisin aylıq vəzifə maaşının 
ödənilməsi Azərbaycan Respublikası 
dövlət büdcəsinin “Bədən tərbiyəsi və 
idmanın təşkili” bölməsinin vəsaitləri 
 hesabına həyata keçirilsin.”.

2. Bu Qərar 2020-ci il sentyabrın 1-dən 
tətbiq edilir. 

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 340                      Bakı şəhəri, 15 sentyabr 2020-ci il

“Azərbaycan Xəzər Dəniz 
Gəmiçiliyi” Qapalı Səhmdar 
Cəmiyyətinin Nizamnaməsinin və 
strukturunun təsdiq edilməsi barədə” 
Azərbaycan Respublikası Nazirlər 
 Kabinetinin 2014-cü il 24 yanvar 
tarixli 18 nömrəli Qərarında dəyişiklik 
edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abza-
sını rəhbər tutaraq Azərbaycan Respubli-
kasının Nazirlər Kabineti qərara alır:

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyətinin 
Nizamnaməsinin və strukturunun 
təsdiq edilməsi barədə” Azərbaycan 
Respublikası Nazirlər Kabinetinin 
2014-cü il 24 yanvar tarixli 18 nömrəli 
Qərarında (Azərbaycan  Respublikasının 

 Qanunvericilik Toplusu, 2014, № 1, 
maddə 67, № 10, maddə 1321; 2016, № 
3, maddə 584, № 5, maddə 957, № 8, 
maddə 1428, № 11, maddə 1978; 2018, 
№ 7 (II kitab), maddə 1620; 2019, № 2, 
maddə 346, № 4, maddə 756; 2020, № 
5, maddə 653)  aşağıdakı dəyişikliklər 
edilsin:

1. Aşağıdakı məzmunda 3-cü hissə 
əlavə edilsin:

“3. Bu Qərarda dəyişiklik Azərbaycan 
Respublikası Prezidentinin 2002-ci il 24 
avqust tarixli 772 nömrəli Fərmanı ilə 
təsdiq edilmiş “İcra hakimiyyəti orqanla-
rının normativ hüquqi aktlarının hazırlan-
ması və qəbul edilməsi qaydası haqqında 
Əsasnamə”nin 2.6-1-ci bəndinə uyğun 
edilə bilər.”.

2. Həmin Qərarla təsdiq edilmiş 1 
nömrəli əlavə - “Azərbaycan Xəzər Dəniz 

Gəmiçiliyi” Qapalı Səhmdar Cəmiyyətinin 
Nizamnaməsi”nin “Qeyd”i çıxarılsın. 

3. Həmin Qərarla təsdiq edilmiş 2 
nömrəli əlavə - “Azərbaycan Xəzər Dəniz 
Gəmiçiliyi” Qapalı Səhmdar Cəmiyyətinin 
strukturu”nun “II. “Azərbaycan Xəzər Dəniz 
Gəmiçiliyi” Qapalı Səhmdar Cəmiyyətinin 
törəmə hüquqi şəxsləri” bölməsinin 4-cü 
hissəsində “ACSC logistics” sözləri “ASCO 
Logistics” sözləri ilə əvəz edilsin və həmin 
bölməyə aşağıdakı məzmunda 5-4-cü və 
5-5-ci hissələr əlavə edilsin:

“5-4. “ASCO Nəqliyyat” Məhdud 
Məsuliyyətli Cəmiyyəti;

5-5. “ASCO Mühafizə” Məhdud 
Məsuliyyətli Cəmiyyəti.”.

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 341                      Bakı şəhəri, 15 sentyabr 2020-ci il

Azərbaycan Respublikası Nazirlər Kabinetinin 2019-cu 
il 3 may tarixli 207 nömrəli Qərarı ilə təsdiq edilmiş “Su 
təsərrüfatı balanslarının respublika, su hövzələri və inzibati 
ərazi vahidləri üzrə tərtib edilməsi Qaydası”nda dəyişiklik 
edilməsi haqqında

Azərbaycan Respublikası Konstitusiyasının 119-cu 
 maddəsinin səkkizinci abzasını rəhbər tutaraq Azərbaycan 
 Respublikasının Nazirlər Kabineti qərara alır:

Azərbaycan Respublikası Nazirlər Kabinetinin 2019-cu il 
3 may tarixli 207 nömrəli Qərarı (Azərbaycan Respublikasının 
Qanunvericilik Toplusu, 2019, № 5, maddə 942) ilə təsdiq edilmiş 
“Su təsərrüfatı balanslarının respublika, su hövzələri və inzibati 
ərazi vahidləri üzrə tərtib edilməsi Qaydası”na 1 nömrəli əlavə 
- “Azərbaycan Respublikasının illik su təsərrüfatı balansı” yeni 
redaksiyada təsdiq edilsin (əlavə olunur).

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 342                      Bakı şəhəri, 16 sentyabr 2020-ci il

“Dövlət orqanlarının internet infor-
masiya ehtiyatlarının yaradılmasına və 
idarə edilməsinə dair Tələblər”in təsdiq 
edilməsi haqqında” Azərbaycan Res-
publikası Nazirlər Kabinetinin 2012-ci il 
4 sentyabr tarixli 189 nömrəli Qərarında 
dəyişiklik edilməsi barədə

“İnformasiya, informasiyalaşdırma və 
informasiyanın mühafizəsi haqqında”, 
“Kütləvi informasiya vasitələri haqqında”, 
“Televiziya və radio yayımı haqqında”, 
“Azərbaycan Respublikasında dövlət dili 
haqqında” və “İctimai televiziya və radio 
yayımı haqqında” Azərbaycan Respubli-
kasının qanunlarında dəyişiklik edilməsi 
barədə” Azərbaycan Respublikasının 

2020-ci il 8 may tarixli 93-VIQD nömrəli 
Qanununun tətbiqi və Azərbaycan Res-
publikası Prezidentinin “Televiziya və radio 
yayımı haqqında” Azərbaycan Respubli-
kası Qanununun tətbiq edilməsi barədə” 
2002-ci il 5 oktyabr tarixli 794 nömrəli, 
“Milli Televiziya və Radio Şurası haqqında 
Əsasnamənin təsdiq edilməsi barədə” 
2002-ci il 5 oktyabr tarixli 795 nömrəli, 
“Azərbaycan Respublikasında dövlət dili 
haqqında” Azərbaycan Respublikası Qa-
nununun tətbiq edilməsi barədə” 2003-cü il 
2 yanvar tarixli 835 nömrəli fərmanlarında 
dəyişiklik edilməsi haqqında” Azərbaycan 
Respublikası Prezidentinin 2020-ci il 
23 iyun tarixli 1074 nömrəli Fərmanına 
əsasən Azərbaycan Respublikasının 

Nazirlər Kabineti qərara alır:
Azərbaycan Respublikası Nazirlər 

Kabinetinin 2012-ci il 4 sentyabr tarixli 
189 nömrəli Qərarı (Azərbaycan Respub-
likasının Qanunvericilik Toplusu, 2012, № 
9, maddə 915; 2016, № 9, maddə 1579; 
2020, № 1, maddə 59) ilə təsdiq edilmiş 
“Dövlət orqanlarının internet informasi-
ya ehtiyatlarının yaradılmasına və idarə 
edilməsinə dair Tələblər”ə aşağıdakı 
məzmunda 8.4-cü bənd əlavə edilsin:

“8.4. Dövlət orqanının internet infor-
masiya ehtiyatında dövlət dili normalarına 
riayət olunması təmin edilməlidir.”. 

Əli ƏSƏDOV 
Azərbaycan Respublikasının Baş Naziri

2020-2021-ci tədris ilində 
Heydər Əliyev Fon-

dunun dəstəyi ilə respublikanın 
müxtəlif bölgələrində yeni inşa və 
əsaslı təmir olunan məktəb, eləcə də 
məktəbəqədər təhsil müəssisələri 
istifadəyə verilir. Xaçmaz, Saatlı, 
Kürdəmir, Şamaxı, Lerik, Astara və 
Masallı rayonlarında yeni istifadəyə 
verilən məktəb və məktəbəqədər 
təhsil müəssisələri ilə tanışlıq olub.

XAÇMAZ

Heydər Əliyev Fondu tərəfindən əsaslı 
təmir edilən Xaçmaz şəhər Cəfər Cabbarlı 
adına 6 nömrəli tam orta məktəb yeni tədris 
ilində istifadəyə verilib.

Tanışlıq zamanı bildirilib ki, Cəfər 
Cabbarlı adına 6 nömrəli tam orta məktəb 
1976-cı ildən fəaliyyətə başlayıb. Məktəb 
binası yararsız vəziyyətə düşdüyündən 
Heydər Əliyev Fondu tərəfindən 1176 şagird 
yerlik binanın əsaslı təmiri həyata keçirilib. 
Tədris ocağı zəruri mebel və avadanlıqla, 
fənn kabinetləri ilə təchiz edilib. Təhsil 
müəssisəsində müasir istilik və işıqlandırma 
sistemi də qurulub. Yeni məktəb binasının 
həyətində qazanxana və su çənləri inşa 
olunub.

Məktəb binasında 55 sinif otağı, fizika, 
kimya, biologiya kabinetləri, fənn labora-
toriyaları, 2 informatika, hərbi təlim, tibb, 
əmək təlimi otaqları, kitabxana, yeməkxana, 
akt zalı və açıq idman meydançası var. 
Məktəbin heyətinə asfalt döşənib, ərazidə 
abadlıq və yaşıllaşdırma işləri aparılıb.

Bundan başqa, məktəb ərazisində Qa-
rabağ döyüşlərində şəhid olan məzunların 
xatirə lövhəsi yaradılıb, iki idman meydan-
çası salınıb.

SAATLI

Saatlının ucqar yaşayış məntəqəsi olan 
Orta Muğan kəndində 432 şagird yerlik yeni 
məktəb binası kollektivin istifadəsinə veri-
lib. Təhsil ocağı Heydər Əliyev Fondunun 
dəstəyi ilə inşa edilib.

Məktəbin direktoru Zakir Tağıyev 
bildirib ki, Orta Muğanda ilk dəfə 1930-
cu ildə 4 illik siniflər üzrə tədrisə başla-
nılıb, 1958-ci ildə isə ümumi orta təhsil 
müəssisəsi yaradılıb. 1975-ci ildə isə inşa 
edilən məktəb binası isə tam orta məktəb 
kimi fəaliyyət göstərib. Son illər bina istis-
mar müddətini başa vurduğu üçün tədrisdə 
bir sıra çətinliklər yaranırdı. Lakin yeni 
binanın inşası artıq bu çətin günləri geridə 
qoyur. Müasir standartlara uyğun inşa edilən 
binada bütün zəruri şərait yaradılıb. 

432 şagird yerlik məktəb binası 2 
mərtəbə və 3 blokdan ibarətdir. Binada 18 
sinif otağı və fənn kabinələri, iclas və idman 
zalları, bufet var. Sinif otaqları və fənn 
kabinələri, zallar lazımi inventarlarla təmin 
edilib. Həmçinin məktəbin ərazisində sta-
dion yaradılıb. Məktəbin həyətində abadlıq 
işləri görülüb, yaşıllıq zolağı salınıb. 

Məktəb direktoru qeyd edib ki, ucqar 
kənddə belə bir tədris binasının istifadəyə 

verilməsi ölkə təhsilinə, o cümlədən  Saatlıda 
tədrisin keyfiyyətinin yüksəldilməsinə 
göstərilən qayğının bariz nümunəsidir. 
O, həm kollektiv, həm də kənd sakinləri 
adından Prezident İlham Əliyevə və birinci 
xanım, Heydər Əliyev Fondunun prezidenti 
Mehriban Əliyevaya minnətdarlığını bildi-
rib. Yeni məktəb binasının inşası müəllim 
kollektivi ilə yanaşı, şagird və valideynləri 
də sevindirib.

Məktəbin şagirdi Mələk Xəlilzadə sevin-
cini belə ifadə edib: “Məktəbimiz üçün yeni 
binanın tikilməsinə görə çox sevinirik. Bu 
bizim üçün çox böyük bayram oldu. Sinif 
otaqlarımız işıqlı və genişdir, məktəbdə bü-
tün şəraitimiz var. Çalışacağıq ki, bu gözəl 
məktəbdə əla qiymətlərlə oxuyaq”.

Övladları məktəbdə təhsil alan kənd sa-
kini Hüseyn Muxtəsimov isə köhnə binadakı 
çətinliklərin artıq arxada qaldığını vurğula-
yıb: “Ötən illərdə məktəbdə tədris zamanı 
çətinliklər olurdu. Dam örtüyü bərbad olan 

binanın işıqsız otaqlarında istilik sistemi ol-
madığı üçün müəllimlərlə birgə şagirdlər də 
əziyyət çəkirdi. Lakin indi çox gözəl məktəb 
binası tikilib. Bunun üçün ölkə rəhbərinə 
və Heydər Əliyev Fondunun prezidentinə 
təşəkkür edirik”. 

“Regional İnkişaf” İctimai Birliyinin 
nümayəndələri və rayon rəhbərliyi müəllim 
və şagird kollektivi ilə görüşüb. Yeni 
tədris ilində kollektivə uğurlar arzu edilib, 
məktəblilərə dərs ləvazimatları hədiyyə 
olunub. 

KÜRDƏMIR

Kürdəmir şəhər H.Həsənov adına 7 saylı 
40 yerlik körpələr evi–uşaq bağçasının yeni 
binası da sentyabrın 16-da qapılarını balaca-
ların üzünə açıb.

Bildirilib ki, Kürdəmir şəhər 7 saylı 
körpələr evi–uşaq bağçası 1992-ci ildə inşa 
olunub. 140 yerlik nəzərdə tutulan bağçada 
tikinti işləri tam başa çatdırılmadığı üçün 
40 yerlik olaraq fəaliyyət göstərmişdi. Bina 
istifadəyə yararsız vəziyyətə düşdüyündən 
Heydər Əliyev Fondu tərəfindən yeni 
körpələr evi–uşaq bağçası inşa edilib.

40 yerlik körpələr evi–uşaq bağçasında 
yataq və oyun otaqları, idman və musiqi 
zalları, mətbəx, yeməkxana, tibb otağı və 
digər inzibati və texniki otaqlar mövcuddur.
Müəssisə zəruri mebel və avadanlıqlarla tam 
təchiz edilib. Bağçanın həyətyanı ərazisində 
yenidənqurma və yaşıllaşdırma işləri 
 aparılıb. 

ŞAMAXI

Şamaxı rayonunun Quşçu kənd 
körpələr evi–uşaq bağçası da fəaliyyətə 
başlayıb. Şamaxıdan 27 kilometr məsafədə 
yerləşən Quşçu kəndi rayonun iri yaşayış 
məntəqələrindəndir. Hazırda kəndin 5148 
nəfər əhalisi var. Heydər Əliyev Fondu 
tərəfindən inşa edilən yeni uşaq bağçası 
kənd sakinləri tərəfindən böyük sevinclə 
qarşılanıb.

Qeyd edək ki, Quşçu kənd körpələr 
evi–uşaq bağçası 1986-cı ildən sovxoz üçün 
inşa olunan, uşaq bağçasına uyğunlaşdırı-
lan birmərtəbəli binada fəaliyyət göstərib. 
Bağçanın binası ötən ilin fevral ayında baş 
verən zəlzələ zamanı qəzalı vəziyyətə düş-

müşdü. Elə həmin il Heydər Əliyev Fondu 
tərəfindən yeni uşaq bağçasının inşasına 
başlanıldı və tikinti bu ilin avqustunda 
başa çatdırıldı. 40 yerlik körpələr evi–uşaq 
bağçasında yataq və oyun otaqları, idman və 
musiqi zalları, mətbəx, yeməkxana, ayrıca 
tibb korpusu, camaşırxana, digər inzibati 
və texniki otaqlar mövcuddur. Müəssisə 
zəruri mebel və avadanlıqlarla tam təchiz 
edilib. Bağçanın həyətyanı ərazisində 
yenidənqurma və yaşıllaşdırma işləri apa-
rılıb, dekorativ kol və ağaclar əkilib, uşaq 
əyləncə qurğuları, söhbətgahlar quraşdırılıb.

Bağçanın işçiləri, eləcə də valideynlər 
belə gözəl məkana görə Heydər Əliyev 
Fondunun prezidenti Mehriban xanım 
Əliyevaya minnətdarlıqlarını bildiriblər. 

Nəvəsi Muradı uşaq bağçasına gətirən 
Atlas Fətullayeva da bu işdə əziyyəti 
keçənlərə minnətdarlığını bildirərək deyib: 
“Sağ olsun Birinci vitse-prezidentimiz, 
Heydər Əliyev Fondunun prezidenti, bizə 

belə bir hədiyyə etdi. Zəlzələdən sonra 
yararsız hala düşən bağçamız yenisi ilə 
əvəzləndi. Özü də əvvəlkindən qat-qat yax-
şıdır. İndi körpələrimizdən tam arxayın ola 
bilərik. Bağçada hər cür şərait var”. 

LERIK

Lerik rayonunun M.Qafarov adına Siyov 
kənd tam orta məktəbi 1923-cü ildə ibtidai 
məktəb kimi fəaliyyət göstərib. 1928-ci 
ildə məktəb üçün Akuşəpeşdə kəndində 
bina tikilib. 1933-cü ildə isə 7 illik məktəb 
kimi fəaliyyətə başlayıb, 1950-ci ildən orta 
məktəb statusu alıb. 1987-ci ildə Siyov 
kəndində fin tipli yeni məktəb binası tikilib 
və məktəb Siyov kəndinə köçürülüb.

Kənddə Heydər Əliyev Fondu tərəfindən 
yeni 132 şagird yerlik məktəb binasının 

inşasına 2019-cu ilin sonlarında başlanıb 
və tikinti işləri 2020-ci ilin iyul ayında 
yekunlaşıb. İkimərtəbəli bina iki korpusdan 
ibarətdir.

Məktəb zəruri mebel və avadanlıqla, 
fənn kabinetləri və laboratoriyalar isə əyani 
vəsaitlərlə tam təchiz edilib.

Məktəb binasında 11 sinif otağı, fizi-
ka, kimya laboratoriyaları, informatika, 
hərbi təlim, tibb və əmək təlimi otaqları, 
yeməkxana, akt və idman zalları və açıq 
idman meydançası da var. 

Həyətyanı ərazidə abadlıq və yaşıllaşdır-
ma işləri aparılıb. 

Siyov kənd tam orta məktəbinin 
istifadəyə verilməsi kənd sakinlərinin böyük 
sevincinə səbəb olub. 

Bu kənddə fəaliyyət göstərən uşaq 
bağçası isə 1985-ci ildə kolxoz üçün inşa 
olunmuş, sonradan bir hissəsində Piran kənd 
ərazi icra nümayəndəliyi yerləşmiş binada 
1989-cu ildən fəaliyyətə başlayıb. Bina 
ötən müddətdə istifadəyə yararsız vəziyyətə 
düşmüşdü.

Heydər Əliyev Fondu tərəfindən kənddə 
yeni körpələr evi–uşaq bağçasının inşasına 
2019-cu ilin sonlarında başlanılıb. Tikinti 
işləri 2020-ci ilin avqust ayında başa çatıb.

İkimərtəbəli, 60 yerlik körpələr evi-uşaq 
bağçasında yataq və oyun otaqları, idman 
və musiqi zalları, mətbəx, yeməkxana, tibb 
otağı və digər inzibati və texniki otaqlar 
mövcuddur. Müəssisə zəruri mebel və ava-
danlıqlarla tam təchiz edilib.

Bağçanın həyətyanı ərazisində 
yenidənqurma və yaşıllaşdırma işləri apa-
rılıb, dekorativ kol və ağaclar əkilib, uşaq 
əyləncə qurğuları, söhbətgahlar quraşdırılıb.

ASTARA

Astara rayonunun Ərçivan kənd körpələr 
evi-uşaq bağçası isə 1977-ci ildə sovxoz 
tərəfindən inşa olunmuş birmərtəbəli 
binada fəaliyyət göstərib. Bağçanın binası 
köhnəldiyindən istifadəyə yararsız vəziyyətə 
düşmüşdü.

Heydər Əliyev Fondu tərəfindən 
körpələr evi-uşaq bağçasının yeni binasının 
inşası həyata keçirilib və 80 yerlik bina tiki-
lib. Bağçada yataq və oyun otaqları, idman 
və musiqi zalları, mətbəx, yeməkxana, tibb 
otağı və digər inzibati və texniki otaqlar 
var. Müəssisə zəruri mebel və avadanlıqlar-
la tam təchiz olunub. Bağçanın həyətyanı 
ərazisində yenidənqurma və yaşıllaşdırma 
işləri aparılıb, dekorativ kol və ağaclar 
əkilib, uşaq əyləncə qurğuları quraşdırılıb.

MASALLI

 Heydər Əliyev Fondu tərəfindən əsaslı 
təmir olunan digər bağça isə Masallı rayo-
nunun Səmidxan kəndində yerləşir.

Səmidxan kənd körpələr evi-uşaq 
bağçasının binası 1987-ci ildə inşa olunub. 
Binada müxtəlif vaxtlarda kitabxana, həkim 
məntəqəsi və müxtəlif təşkilatlar fəaliyyət 
göstərib. Sonradan bina istifadəyə yararsız 
vəziyyətə düşmüşdü.

Əsaslı təmir işlərinə 2019-cu ilin 
sonlarında başlanılıb və bu ilin iyun ayında 
yekunlaşıb. Yüz yerlik körpələr evi-uşaq 
bağçasında yataq və oyun otaqları, idman və 
musiqi zalları, mətbəx, yeməkxana, anbar, 
tibb otağı, camaşırxana və digər inzibati 
və texniki otaqlar mövcuddur. Müəssisə 
zəruri mebel və avadanlıqlarla tam təchiz 
edilib. Bağçanın həyətyanı ərazisində 
yenidənqurma və yaşıllaşdırma işləri 
 aparılıb.

Sakinlər ucqar kənddə bağça binasının 
əsaslı təmir olunmasına görə Prezident 
İlham Əliyevə və birinci xanım, Heydər 
Əliyev Fondunun prezidenti Mehriban 
Əliyevaya minnətdarlıqlarını bildiriblər.

AZƏRTAC

Heydər Əliyev Fondunun  
ölkə təhsilinə növbəti töhfəsi

Fondun dəstəyi ilə respublikanın  
müxtəlif bölgələrində inşa və əsaslı təmir olunan 

təhsil müəssisələrinin açılışları davam edir

Qeyd: Qərara edilmiş əlavələrin tam mətni ilə
www.nk.gov.az və www.xalqqazeti.com saytlarında tanış ola bilərsiniz.

Prezident İlham ƏLİYEV:  
Müasir dünyada hər bir ölkənin 
uğurlu inkişafını onun intellektual 
potensialı müəyyən edəcəkdir

(əvvəli 1-ci səhifədə)

Sonra dövlət başçısı post-
pandemiya dövrünə hazırlıq 
işlərindən danışır və dövlətin 
xəstəliklə bağlı ortaya çıxa biləcək 
istənilən problemləri qətiyyətlə 
aradan qaldıracağını, konkret 
olaraq təhsil prosesinin pozulma-
sına yol verilməyəcəyini bildirir. 
Dövlətimizin başçısı pandemiya 
şəraitində keçən yarım il ərzində 
sosial sahədə, o cümlədən təhsil 
sistemində heç bir proqramın 
dayandırılmadığını, ixtisar 
edilmədiyini, əksinə, bu sahədə ən 
vacib amil olan məktəb tikintisinin 
ötən illərlə müqayisədə daha geniş 
vüsət aldığını, tendensiyanın bu 
dərs ilində də davam etdirildiyini, 
layihələrin həyata keçirilməsində 
Heydər Əliyev Fondunun 
həmişəki kimi mühüm rol oyna-
dığını  bildirir: “Məktəb tikintisi 
ilə bağlı deyə bilərəm ki, bu il 
147 məktəbin tikintisi nəzərdə 
tutulur. Onların böyük hissəsi artıq 
hazırdır və Bilik Gününə hazır 
vəziyyətə gətirilibdir. Bir neçə 
məktəbin açılışı bu ilin sonuna 
qədər nəzərdə tutulur. Onu da 
bildirməliyəm ki, 147 məktəbin 
45-i Heydər Əliyev Fondunun 
təşəbbüsü ilə inşa edilibdir. Artıq 
17 ildir ki, Heydər Əliyev Fondu 
bu sahədə çox böyük işlər görür. 

Bildiyiniz kimi, Azərbaycanda 
yeni məktəblərin tikintisinin 
geniş vüsət alması Heydər Əliyev 
Fondu tərəfindən başlanmış 
“Yeniləşən Azərbaycana yeni 
məktəb” proqramı çərçivəsində 
həll olunmuşdur.”

Respublika Prezidenti məktəb 
tikintisi sahəsində qazanılan uğur-
ların təkcə ümumtəhsil məktəbləri 
ilə məhdudlaşmadığını, həmçinin 
ali təhsil məktəblərini də əhatə 
etdiyini vurğulayaraq bir neçə ali 
məktəbdə yeni tədris korpuslarının 
inşa edildiyini, onların ən müasir 
tədris avadanlığı ilə təchiz olun-
duğunu söyləyərək öz fikirlərinin 
təsdiqi üçün Aqrar Universitetdə, 
ADA Universitetində görülən 
işləri misal gətirir.

Dövlətimizin təhsilin inkişafı 
ilə bağlı apardığı bütün işlərin, 
qəbul edilən sənədlərin qayəsində 
müəllimlərin və ümumiyyətlə, 
müəllimlik peşəsinin nüfuzu-
nu qaldırmaq, bu sahədə kadr 
hazırlığını günün tələbləri 
səviyyəsinə yüksəltmək motivi 
aparıcı xətt kimi nəzərə çarpır. 
Dövlətin bu yanaşma prinsipi 
gənclər arasında müəllimlik 
peşəsinə marağın artmasına, ali 
pedoqoji məktəblərə üz tutan 
abituriyentlərin sayının ildən-ilə 
çoxalmasına səbəb olur. Prezident 
ölkəmizin gələcəkdə daha böyük 

nailiyyət qazanması üçün müəllim 
peşəsinin nüfuzunun qaldırılması-
nın əsas şərtlərdən biri olduğunu 
vurğulayır. Çünki bütün sahələr 
üzrə yüksək səviyyəli kadrların 
hazırlanması ilk növbədə bilikli və 
bacarıqlı müəllimlərin olmasından 
asılıdır. Azərbaycan Prezidenti öz 
müraciətində bu fikri təlqin edərək 
deyir: “Mən şadam ki, bu gün 
bizim gənclərimiz biliklərə çox 
meyillidirlər. Gənclərimiz bilikli, 
savadlı olmalıdırlar ki, gələcəkdə 
ölkəmizi idarə etsinlər. Bizim 
gələcəyimiz bu gün məktəblərdə, 
ali məktəblərdə oxuyan uşaq-
ların, şagirdlərin, tələbələrin 
əlində olacaqdır. Onların bilikləri, 
savadı, əlbəttə ki, bizim ölkəmizin 
gələcəyini şərtləndirəcək. Eyni 
zamanda, onu da xüsusi qeyd 
etməliyəm ki, bizim gənclərimiz, 
uşaqlarımız vətənpərvərlik ru-
hunda, milli ruhda, milli dəyərlər 
– ənənəvi Azərbaycan dəyərləri 
əsasında tərbiyə almalıdırlar. 
Burada, əlbəttə ki, ailələrin rolu 
müstəsna əhəmiyyət kəsb edir. 
Eyni zamanda, bütün məktəblərdə 
müəllimlər şagirdləri milli ruhda, 
ənənəvi dəyərlər ruhunda tərbiyə 
etməlidirlər.”

Prezident həmişə  olduğu 
kimi, bu müraciətində də 
ölkəmizin tərəqqisinin, xalqımızın 
xoş gələcəyinin birinci növbədə 

gənclərdən, onların yüksək 
vətəndaşlıq mövqeyindən, bilik 
və peşəkarlıq səviyyəsindən, 
milli-mənəvi dəyərlərimizə bağ-
lılığından asılı olduğunu israrla 
təlqin edir. Bu günə qədər bütün 
sahələrdə qazandığımız uğurların 
ilk növbədə xalqımızın azadlıq 
əzminin, müstəqil dövlət quru-
culuğu işində qazandığı uğur-
ların bəhrəsi olduğunu göstərir. 
Gənclərin də qarşısında duran əsas 
vətəndaşlıq missiyası bu yolu da-
vam etdirmək, Vətənimizi sosial, 
iqtisadi, humanitar tərəqinin daha 
yüksək pillələrinə qaldırmaqdır.

Dövlət başçısı gənclərimizin 
bu məsul vəzifələrin öhdəsindən 
qətiyyətlə gələcəklərinə inamını 
bu sözlərlə ifadə edir: “Biz bu 
gün müstəqil ölkə kimi böyük 
uğurlara imza atmışıq. İstənilən 
sahədə Azərbaycan xalqı görür ki, 
müstəqilliyin üstünlükləri nədən 
ibarətdir. Bu gün Azərbaycan 
ləyaqətli ölkədir, özünü 
beynəlxalq müstəvidə ləyaqətlə 
aparır. Azərbaycan azad ölkədir, 
vətəndaşlarımız azadlıq şəraitində 
yaşayırlar. ... Bizim uşaqlarımız, 
gənclərimiz gələcəkdə ölkəmizi 
bu yolla – müstəqillik yolu ilə 
aparmalıdırlar ki, Azərbaycan 
xalqı bundan sonra da heç vaxt 
heç kimdən asılı olmasın. Biz 
bundan sonra da heç vaxt heç 
kimin təsiri altına düşməyək. 
Dediyim kimi, burada bilik, savad, 
vətənpərvərlik, milli ruh, ləyaqət 
xüsusi rol oynayır.” 

Xalqımızın və Prezidentimi-
zin gələcəyimizlə bağlı bu arzu-
larının reallaşması ilk növbədə 
təhsilin yüksək səviyyəsinin təmin 
olunmasından asılıdır.

İlham ABBASOV, 
“Xalq qəzeti”

